
MUSAILIMAH ET LA BATAILLE DE YAMAMAH - 03.06.2022

Huzoor (aba) finn dire ki bannes ki ti pe saryer pavillon de
I'lslam pendant bannes batailles ti pe montrer bannes haute
niveau de bravoure.

Zaid bin Khattab (ra) ti pe demande bannes musulmans pou
combattre sans aucun frayeur et li pas ti pe addresse personne
la parole tant ki bannes ennemis pa ti pe gagne défaite ou
ziska ki li finne shaheed li méme. Et apreés sa, li finne shaheed.

Huzoor (aba) dire ki pendant Bataille de Yamamah, Hazrat
Khalid (ra) finne faire appel pou la guerre individuellement
contre banne membres de Musailimah so I'armée, mais
Musailimah et so bannes dimounes fine sauver. Donc Hazrat
Khalid (ra) et bannes musulmans finne alle a la poursuite de
Musailimah. Bannes hypocrites finne alle prend refuge dans
ene jardin et bannes musulmans finne rassembler autour sa
jardin la. Hazrat Bara’ bin Malik (ra) finne demande banne la
pou léve li lahaut lor jardin la so muraille et li finne
courageusement rentre endans et finne ouvert la porte.
Bannes musulmans finne continuer la guerre et finne tuer
plusieurs hypocrites.

Huzoor (aba) dire ki ena plusieurs différent récits lor kisanla ki
finne vraiment tuer Musailimah et si zot ti faire sa
collectivement. Aprés ki Wahshi finne tuer Hazrat Hamzah (ra),
li finne accepter le Saint Prophéte (saw) peu de temps aprés.
Pendant la bataille de Yamamah, Wahshi finne saisit
I'opportunité pou tuer Musailimah comme ene expiation de
I'assassinat de Hazrat Hamzah (ra).

Huzoor (aba) finne ensuite demande pou faire duah pou banne
Ahmadi dans Pakistan kot ban opposants pe continuer créer
banne difficultés pou banne membres de la Jamaat.
L'opposition pe continuer grandi et zot finne kumans ene
pratique bien cruel, kot zot finne kumans déterre bannes
tombes. Huzoor (aba) finne aussi attire I'attention pou faire dua
pou bannes Ahmadi dans I'Algerie et Afghanistan.

LES MARTYRS D’AL-YAMAMAH -10.06.2022

Huzur (aba) dire ki Hazrat Umm-e-Ammarah (ra) ti connue
coumma ene dans ban musulmane plis courageuse ki ti ena et
ti finne participe dans bataille de Yamamah avec so garcon
Abdullah, kot meme so ene le bras ti finne étre coupé. Hazrat
Umm-e-Ammarah (ra) ti finne faire promesse ki li pou
confronte Musailimah li méme akoz Musailimah ti brutalement
tuer so enn lot garcon. A la fin, c’était ene de so ban garcon ki
ti finne tuer Musailimah.

Huzur (aba) finn ensuite dire ki Hazrat Abu Ageel (ra) ti le
premier ki ti alle lor champ de bataille pendant bataille de
Yamamalh. Li ti gagne ene coup de fleche lor so épaule, et
ensuite so le bras ti finne étre coupé et li finne subir beaucoup
banne coup, ki finn faire li shaheed.

Huzur (aba) dire ki aprés la bataille de Yamamah, le leader de
Banu Hanifah finne faire ene traité avec Hazrat Khalid (ra) ki ti
baser lor mensonges. Hazrat Khalid (ra) finne signe sa traité
malgré ki li ti finne apprane ki sa traité la ti basé lor ban
mensonges, afin ki li capav libere bann prisonniers. Huzur (aba)
dire ki apres ki li finne envoye Hazrat Khalid (ra) a Yamamah,
Hazrat Abu Bakr (ra) finne faire ene réve ki li finne interpréter
ki Hazrat Khalid (ra) pou confronté a ene opposition bien féroce
mais pou quand méme victorieux. Huzur (aba) dire ki rapporté
ki 10,000 hypocrites finne étre tué mais ena ban lezot récits ki
mentionne le nombre de 21,000. Pou ban musulmans, rapporté
ki 500-600 musulmans ti shaheed. Ena ban lezot recits ki
mentionne 700, 1200 ou 1700.

Huzur (aba) finne présente ban écrits du Messie Promis (as) et
Hazrat Mirza Bashiruddin Mahmood Ahmad (ra) ki finn montrer
ki ti ena ban fausse prophéte sa I'’époque la. Avec zott bann
suivants, banla ti non seulement rejette I'lslam mais aussi ti
faire la guerre contre ban musulmans.

CAMPAGNES EN OMAN ET AU YEMEN - 17.06.2022

En I'an 8, aprés I’hégire, Nabi Kareem (saw) ti envoye quelques
Compagnons avec ene lettre pou donne au gouverneur Ja'far
afin ki zotte gagne le message de I'lslam. An Hazrat (saw) ti
invite zotte vers I'lslam et fine dire Ki si zotte accepter I'lslam,
Ja’'far kapav resse kuma gouverneur, mais si zotte pas
accepter, zotte pou perdi zotte régne. Finalement, Ja'far fine
accepter I'lslam et aprés quelques années, la plupart banne
habitants laba aussi fine accepter I'lslam.

Huzur (aba) fine raconter ki aprés la mort de Nabi Kareem
(saw), ene miissier ki ti appel Laqit bin Malik Azdi, connu sous le
titre de Dhu-Taaj, finn faire ene fausse proclamation ki li ene
prophéte dans sa mem I'’endroit la. Banne dimounes ignorants
de Oman fine accepter li. Par conséquent, Ja’'far et so frére
Abaad fine bizin alle pren refuge dans banne montagne, et laba
Ja’'far fine informe Hazrat Abu Bakr (ra) de la situation et fine
demann support.

Alors, Hazrat Abu Bakr (ra) fine envoye Hazrat Huzaifa (ra) et
Hazrat Arfajah (ra) pou lead ene convoi contre rébellion ki ti pe
pren I'ampleur dan Oman. Hazrat Abu Bakr (ra) fine aussi
envoye Hazrat Ikrimah (ra) et so bataillon, par la suite, kuma
renfort.

Lagit bin Malik finn rassemblé so I'armée. Sa banne leader
musulmans la fine envoye banne lettres a banne chef ki ti
supporte Laqit, et banla fine arréte supporte li. Aprés sa, fine
ena ene bataille, kotte en apparence, banne musulman ti pou
alle perdi, mais Allah fine accorde support a banne musulmans
a travers banne convoi ki fine vine depi Bahrain. Et grace a sa,
banne musulmans fine gagne la victoire.

Aprés sa bataille-la, Hazrat lkrimah (ra) fine alle vers Yémen
pou guette banne peuples de Nakha et Himyar, et fine donne
zotte message de l'lslam, et sa banne tribus la fine accepter
Islam. Li finn aussi alle vers le peuple de Abyan et aprés, li fine
retourne a Madinah avec so madame, Asma bint Nu’'man.

CAMPAGNE AU BAHREIN - 24.06.2022

Huzur (aba) dire ki c’était Hazrat Khalid bin Sa’eed bin Aas (ra)
ki ti lead septiéme expédition. Li ti parmi banne premiers
compagnons Ki ti accepter I'lslam. Li ti fer ene réve kott so
papa pe pousse li dan ene difé alors ki le St Prophéte (saw) ti pe
empesse li tombe dan difé la. Hazrat Khalid (ra) fine alle guette
Nabi Kareem (saw) pou demann li a propos message ki li pe
préché. Nabi Kareem (saw) fine reponne li ki li pe appel banne
dimounes vers Allah, ki Unique et sans partenaire, ki
Muhammad (saw) li So Messager, et ki bizin abandonne
adoration banne idoles ki pas kapav cause ni dibien, ni ditort.
Kan li fine tanne sa, Hazrat Khalid (ra) fine accepter I'lslam et
Nabi Kareem (saw) ti bien content. Kan Hazrat Khalid (ra) so
papa fine konner ki li fine converti et papa la fine batte li
séverement et fine criye are li. Malgré sa, Hazrat Khalid (ra) fine
tini ferme.

Hazrat Khalid (ra) ti participe dans quelques banne batailles
ensam avec Nabi Kareem (saw). Le Musleh Maoud (ra) fine aussi
enregistré Hazrat Khalid (ra) parmi banne Compagnons ki ti pe
ecrire banne révélations de Nabi Kareem (saw). Selon banne
récits, Hazrat Khalid (ra) ti tombe en martyre pendant bataille
de Marj as-Safar.

Huzur (aba) finn ensuite dire ki Hazrat ‘Ala bin Hadrami (ra) ti
lead neuviéme expédition pou combatte banne révolte ki ti
soulever dan Bahrain. Hazrat ‘Ala ti parmi banne premiers ki
fine accepter I'lslam. Hazrat Nabi Kareem (saw) ti nomme li
kuma gouverneur de Bahrain et li ti resse servi dans sa poste-la
ziska so la mort pendant Khilafat de Hazrat Umar (ra).

Apreés la mort de Nabi Kareem (saw), leader de Bahrain aussi ti
décédé quelques jours apreés, et suite a sa, banne révoltes ti
soulever. Ti finn ena ene bataille entre banne ki ti resse ferme
lors I'lslam et banne rebelles de Bahrain. Sa bataille-la ti duré
pendant ene moment et ti bien féroce, mais Allah finn vinn en
aide a I'armée musulmane.

